
祭滂文

作者：韓愈　唐

本作品收錄於《全唐文/卷0568》

維年月日，十八翁及十八婆盧氏，以清酌庶羞之奠，祭於二十三郎滂之靈曰：汝聰明和

順，出於輩流。強記好文，又少與比。將謂成長，以興吾宗。如何不祥，未冠而夭！吾

與盧氏，痛傷可言。思母之恩，連呼以絕。執兄之手，勉以無悲。情一何長，命一何短。

權葬遠地，孤魂無依。瀝酒告情，哀何有極。尚饗。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

